
LINANGKOB NGA HISGOTANAN: 
ANG MAHINUNGDANONG MGA PUNTO SA KAMATUORAN SA MGA SULAT NI PABLO— 

GALACIA 

Mensahe 8 

Gibautismohan ngadto ni Cristo ug Nagsul-ob ni Cristo 

Basahong Kasulatan: Gal. 3:27-28; Mat. 28:18-19 

I. “Ang tanan… gibautismohan ngadto ni Cristo”—Gal. 3:27: 

A. Dunay upat ka aspeto ang bautismo: gibautismohan ngadto sa ngalan sa Amahan, sa Anak, ug sa 

Espiritu (Mat. 28:19), gibautismohan ngadto sa ngalan (v. 19), gibautismohan ngadto sa usa ka 

Lawas (1 Cor. 12:13), ug gibautismohan ngadto ni Cristo (Gal. 3:27). 

B. Gipahigawas sa bautismo ang mahinulsolong mga tawo gikan sa daang pagkabutang nila ngadto 

sa bag-ong pagkabutang pinaagi sa pagtapos sa daang kinabuhi nila ug pagpagitib kanila sa bag-

ong kinabuhi ni Cristo ug diha ni Cristo—Rom. 8:2, 10. 

C. Niingon ang Mateo 28:19, “Magbautismo nila ngadto sa ngalan sa Amahan ug sa Anak ug sa 

Espiritu Santo”: 

1. “Gihatag na Kanako ang tanang pagbulot-an sa langit ug sa yuta”—v. 18: 

a. Sa Iyang pagkadios, isip bugtong Anak sa Dios, dunay pagbulot-an ang Ginoo sa tanan.  

b. Sa Iyang pagka-tawo, isip Anak sa Tawo, gihatag Kaniya ang pagbulot-an sa langit ug sa 

yuta sa nabanhaw na Siya. 

2. Gisugo sa nabanhaw nga Ginoong Jesus ang Iyang mga tinun-an nga bautismohan ang tanang 

nasod. 

3. Nagpasabot ang ngadto og pagkausa, sama sa Roma 6:3 ug Galacia 3:27; ang pagbautismo sa 

mga tawo ngadto sa ngalan sa Tulo-usang Dios pagpausa man nila Kaniya sa espirituhanon ug 

misticong pagkausa.  

4. Dunay usa ra ka ngalan alang sa Diosnong Trinidad: 

a. Ang ngalan maoy sumada sa Diosnong Pagkamao, nga pareho ra sa Iyang persona. 

b. Ang pagbautismog tawo ngadto sa ngalan sa Tulo-usang Dios paghumol man kaniya ngadto 

sa tanang pagkamao sa Tulo-usang Dios—2 Cor. 13:14. 

5. Gipadayag sa Mateo ang realidad sa Diosnong Trinidad sa pagngalan og usa ka ngalan sa 

tulo—Amahan, Anak, ug Espiritu—28:19: 

a. Sa Mateo 1, naa ang Espiritu Santo, si Cristo nga Anak, ug ang Dios Amahan—vv. 18, 23. 

b. Gipakita ni Mateo sa capitulo 3 ang talan-awon nga nagtindog ang Anak sa tubig sa 

bautismo, nikunsad ang Espiritu samag salampati nganha sa Anak, ug namulong ang 

Amahan sa Anak gikan sa mga langit—vv. 16-17. 

c. Sa capitulo 12, naghingilin ang Anak, diha sa persona sa tawo, og mga demonyo pinaagi sa 

Espiritu aron ikapadangat ang gingharian sa Dios Amahan—v. 28. 

d. Sa capitulo 16 gipadayag sa Amahan ang Anak ngadto sa mga tinun-an aron matukod ang 

iglesia, nga maoy pulso sa kinabuhi sa gingharian—vv. 16-19. 

e. Sa capitulo 17 nausab ang dagway sa Anak (v. 2) ug gipamatud-an sa pulong sa kalipay sa 

Amahan (v. 5), nga nakapasundayag og gamayng hulad sa pagpadayag sa gingharian 

(16:28).  



f. Sa kaulahian, sa hinapos nga capitulo, sa niagi na si Cristo, nga kataposang Adam, sa kahi-

kayan sa pagkalansang sa krus, nisulod sa ginsakpan sa pagkabanhaw, ug nahimong 

Espiritung taghatag-og-kinabuhi, nibalik Siya sa Iyang mga tinun-an diha sa kahimtang ug 

realidad sa Iyang pagkabanhaw aron sugoon sila nga himoong katawhan sa gingharian ang 

mga pagano pinaagi sa pagbautismo kanila ngadto sa ngalan sa Diosnong Trinidad—28:19. 

g. Ang pagtudlo sa gibautismohang mga magtutuo nga magbantay sa tanang gisugo sa Ginoo 

alang man sa paghimong tinun-an sa tanang nasod—vv. 19-20. 

6. Dunay duha ka aspeto ang bautismo—ang makitang aspeto ug ang dili makitang aspeto: 

a. Pinaagi sa tubig ang makitang aspeto, ug pinaagi sa Espiritu Santo ang dili makitang aspeto—

Buh. 2:38, 41; 10:44-48. 

b. Kon wala ang dili makitang aspeto sa Espiritu, kawang lang ang makitang aspeto sa tubig, ug 

kon wala ang makitang aspeto sa tubig, handurawon lang ug dili praktikal ang dili makitang 

aspeto sa Espiritu; gikinahanglan ang duha. 

D. Ang pagpabautismo ngadto sa Tulo-usang Dios pagpabautismo man ngadto ni Cristo—Gal. 3:27: 

1. Mga anak ta sa Dios kay naa man ta ni Cristo, ug naa ta ni Cristo kay gibautismohan na man ta 

ngadto Niya—Rom. 8:10, 14; Gal. 3:26; 4:7. 

2. Ang pagpabautismo ngadto ni Cristo mao ang paagi nga maanaa ta ni Cristo—3:27. 

3. Kay gibautismohan na man ta ngadto ni Cristo, napahimuslan na nato karon ang organicong 

pagkausa Kaniya, nga makatransporma sa tibuok natong pagkatawo—Rom. 12:2. 

4. Makahuloganon nga gitapos ni Pablo sa pulong kalabot sa pagpabautismo ngadto ni Cristo ug 

pagsul-ob ni Cristo ang kataposan sa capitulo 3 sa Galacia—v. 27. 

5. Kay gitapos man kini ni Pablo sa pulong kalabot sa bautismo, nagpakita kini nga masinati lang 

nato ang gihisgotan ning capituloha kon nabautismohan na ta ngadto ni Cristo ug nagsul-ob na ni 

Cristo. 

II.  “Tanan…nagsul-ob na ni Cristo”—v. 27: 

A. Ang tanang gibautismohan ngadto ni Cristo nagsul-ob na ni Cristo. 

B. Gibautismohan na ta ngadto ni Cristo, ug karon naa tay Cristo nga nagtabon nato.  

C. Ang pagsul-ob ni Cristo pagbisti mag Cristo, ang pagsul-ob ni Cristo ingog bisti.  

D. Sa usa ka bahin, sa pagbautismo gihumol ta ngadto ni Cristo; sa laing bahin, sa pagbautismo gisul-ob 

nato si Cristo: 

1. Ang pagpabautismo ngadto ni Cristo pagkahumol man ngadto ni Cristo nga Espiritu—1 Cor. 

15:45b. 

2. Sa dihang gihumol ta ngadto ni Cristo, gisul-ob nato si Cristo nga atong bisti.  

3. Nagpasabot kini nga nausa na ni Cristo ang tawong gibautismohan, kay gihumol na man kini 

ngadto Niya ug nagsul-ob na Niya.  

E. Daghan kanato ang kusganong makapanghimatuod nga gibautismohan na ta ngadto ni Cristo ug nga 

nagsul-ob na ta Niya nga atong bisti, atong tabon—Gal. 3:27. 

III. “Usa ra mong tanan diha ni Cristo Jesus”—v. 28: 

A. Makahuloganon kaayo ang pulong usa sa Galacia 3:28. 

B. Pinaagi sa bautismo nausa na ni Cristo kitang mga gibaustimohan na—v. 28 

C. Kon dawaton nato kining pulonga kalabot sa bautismo, duna tay kasigurohan nga moingon nga naa 

na ta sa Tulo-usang Dios, naa ni Cristo, ug naa sa Lawas ni Cristo; labot pa, mahibalo ta nga nausa ta 

sa tanang gibautismohan ngadto ni Cristo—v. 27; 2 Cor. 13:14. 

D. Giwala na ang tanang kalainan sa mga kaliwat ug nasyonalidad, sa pagkabutang sa katilingban, ug tali 

sa mga lalaki ug babaye, ug nausa tang tanan diha ni Cristo Jesus—Gal. 3:28. 
 


